
A b s tra c t

Hikayat Hang Tuah merupakan sebuah karya sastera agung orang Melayu, Lahir 
dari warisan penceritaan lisan turun temurun. Hikayat Hang Tuah adalah karya 
sastera yang siap ditulis pada abad ke 17. la bersumberkan sejarah berdasarkan 
watak-watak yang pernah wujud sekitar kurun ke 15. Kisah di dalamnya bukan 
sekadar cerita kosong, namun mengandungi falsafah, bahasa dan budaya hidup 
masyarakat Melayu tradisional yang digambarkan dengan terperinci. Watak 
utamanya Laksamana Hang Tuah digambarkan sebagai satu simbol aspirasi buat 
setiap insan yang bergelar Melayu. Simbol kemelayuan ini merupakan salah satu 
komponen yang penting dalam membina ja tid iri orang Melayu moden yang kini 
semakin lupa dan tidak bangga dengan asal usulnya sendiri. Sejak kebeiakangan 
ini pelbagai perspektif dan tafsiran mengenai Hang Tuah dimanifestasikan. 
Antaranya dalam bentuk karya visual seperti filem, buku, komik dan animasi. 
Setiap hasil karya ini berbeza bentuk dan mesej penyampaian mengenai Hang 
Tuah. Sehubungan itu, kajian ini dilakukan dilakukan bagi menyiapkan projek buku 
Kembara Laksamana Hang Tuah, Kajian ini adalah untuk memanifestasikan konsep 
rekabentuk watak berdasarkan kisah pengembaraan laksamana Hang Tuah dalam 
bentuk buku ilustrasi yang lebih inovatif. Bagi menjalankan kajian ini analisis formal 
digunakan termasuk temubual ke atas ahli sejarah, penggiat budaya dan pereka 
ilustrator. Kajian ini memfokuskan proses penghasilan karya dari segi teknik dan 
medium dalam menjelaskan harapan daripada kajian ini, masyarakat Melayu 
terutama generasi muda dapat mengenali dan lebih menghargai Laksamana Hang 
Tuah dalam inspirasi yang baru.


